
1 Van eertieds hèer is an oes daon, 
een woord dat niet meer vort zal gaon, 
het komp oes nao en is aaid nei, 
weer limtig lichaam, locht en vrij! 

 
2 Dit woord komp bij oes met de wind. 

Het zöch een hoes, een wies. Het vindt 
gehèur bij mèenschen, underdak. 
Dit woord, dat God van oldshèer sprak. 

 
3 Dit woord blef leven in een lied. 

Waor mèenschen zingt, daor starft het niet, 
as aodem gef ’t oes hart weer moed, 
as veurjaor gef ’t oes glui in d’hoed. 

 
4 Dit lied dat oeze nacht versteurt 

wordt aalgedurig as nei heurd. 
In mörgenlocht komp het der deur, 
een neie dag, wij ziet weer kleur. 

 
5 Van hiel wied vort is ’t oes anzegd, 

een Naam, vanneis weer op oes legd, 
een woord, dat is as stoet en wien, 
een lied, waorin God zuk lat zien. 

 
6 O woord, zo lang met oes begaon, 

zeg oes vanneis: ’t zingen is niet daon: 
Want zegend, hier en allerwegens, 
die is, die was, die komp integen! 

